Pol da Timoti do Papia 1
Mandagit

But piso gen

Timoti ungun Yesu yolyol amin bulagi kinda.
Unun Lista kokup pap Galesia Provinskon amin
kinda. Meni unun Juda minat kinda, arjakwan datni
unun Grik amin kinda. Pol da Timoti abidanban
kisi agek Pinkop gen yar tentenok do pi agimal
(Yabekbi kilapmi 16-20 urjudon koki). Timoti Epe-
sas kokup papgwan panymuwukbi egipgwit dakon
kila amin daganakwan Pol da papia on mandar
imgut.

Papia on da mibiltok yosok unun yay: Amin
diwari da minat aminyo dakon nandar gadatni
panupbal ani yar) do Timoti kar kimotjak do iyigit.
Unun amin dakon nandak nandakni ywaknwari
tawit unun yarn: On miktim dakon yo morap unun
tagi dima, do minat aminyo egip egip abidok do
nandarn unun jap diwari dima nok do gen teban
yopgwit, ae minat yo kisi dima pani do yansop ar
yomgwit.

Gen madepsi kinda gat mandagit. Pinkop gawak
imim silip unun kila tagisi ani, ae panmuwukbikon
pi tagisi ani do mandagit. Ae nianen amin da
panmuwukbi dakon kila amini egipni ae pi amini
egipni unun do mandagit.

Mibi do Pol da Timoti Yesu Kristo dakon pi amin
tagisi egipjak, anek Yesu yolyol amin kalor kalor
do ni anpak tagisi bay anyomjak unjun do mandagit.



1 Timoti1:1 ii 1 Timoti 1:5

Timoti iyi gat ae panmuwukbi gat kisi dakon anpak
kilani tagisi asak
(Kilapmi 1-6)

1 Nak Pol, Yesu Kristo dakon yabekbi kinda da
on papia mandisat. Pinkopnin yokwikon bar timit
timit aminin gat ae Yesu Kristo unjun nandar teban
tanek jomjom anek ekwamar ungun bamot da nak
yabekbi pi aber) dosi nayigimal.

2 Timoti, gak nanday gadat asal do nak da
gandabo gak monjinosi asal. On papia gak do
mandar gamisat. Pinkop Dat ae Amin Taginin
Yesu Kristo dakon bupmini gat ae but yawotni gat
gagon tosak.

Top gen morap do kan kimotnern

3 Nak Masadonia miktimon kinek gen gayigim
unuden) aeno sigin gayisat. Gak Epesas kokupmon
sigin egek minat aminyo Pinkop gen yoyir dekgar
amin di yoyinydet ani bisapmon top gen dima yoni
do gen tebaisi yoyiki.

4 Ae babikni dakon binap gen gat ae babikni
dakon mibili gat do dima yoni do tebaisi yoyiki.
Gen unuden da gen emat panalon asak. Unun da
Pinkop dakon pi dima jonikdak. Nandar gadat
anek Pinkop dakon pi aripmi tagi aner.

5 Amin da notni do but dasi galak tar) yominek
egipni, mibili yar) do gen teban on yipmarndat.
Amin nandar gadat bamisi anek, ae burikon
gwaljigi mini egek, ae butnikon da yokwi tagiyo
dakon kokwin tagisi asak kar, amin do but dasi
galak tar) yomyom arpak tagisi tosak.

1:2: Ya16.1-3; Tit1.4  1:4: 1Ti4.7; Tit1.14



1 Timoti 1:6 iii 1 Timoti 1:11

6 Amin diwari da unjun afjpak yopmarnek gen isali
bangin yanek ekwarj.

7Unun amin Pinkop dakon gen teban yoyindet ak
do tagisi nandar. Anek nin da bamisi yomarn) yary
nandar), mani gen yor) dakon mibili dima nandar
pisanek yon.

8 Nin nandamar, gen teban Pinkop da ni pi nag
asak do nandagit unjun asak kar), gen teban unun
yo tagisi kinda.

9 Gen teban ugun amin kilegi do dima tosok.
Unun gen teban pabin yopmarngar) amin, ae kwen
wigik an amin unun do tosok. Unun Pinkop manji
iminek yokwi ary amin, ae Pigkop gawak im do
dima galak tayek Pinkop dakon yo do yanba yokwi
tok ar) amin do tosok. Gen teban unun amin mer
datnigatae amin diwari gat dapba kimokgory amin
do tosok.

10 Gen teban unjun amin yumabi mibili mibili ay,
ae wili da wili notni gat wam tor) amin do tosok,
ae amin kabo pankisibin) panki oman monji egipni
do moner) pan amin gat, ae top yor) amin gat, ae
topmon da geni panteban ary) amin gat urjuden amin
do tosok, ae Yesu yolyol dakon gen madep madep
morap tor) unun yapmarek anpak yokwi diwari ay
amin unun kisi do tosok.

11 Gen bamisi unjun Pinkop da Gen Bin Tagisi yay
tentenok abery do namgut unun. Pigkop unun tilim
madepnikon egisak. Unun ankisin kimotnersi.

Pinkop dakon bupmini do Pol da ya yan iyigit

1:8: R0 7.12,16



1 Timoti 1:12 iv 1 Timoti 1:17

12 Amin Taginin Yesu Kristo da tapmim namirek
nak pini unun aripmi tagi aber) yarn nandarnek nak
manjigit, do ya yar lyisat.

13 Asi, nak kalip uwalon da jigilak an iminek
manji gen yary imgum. Mani Pinkop da bupmi
nandan namgut, nido yo nibary agim unun dima
nandanek Monji do dima nandar gadar imgum.

14 Amin Taginin da nak do nandary yawot
wagil madepsi af) namgut. Ayek Yesu Kristokon
sanbegim do aynek nandar) gadat anpak gat ae amin
do but dasi galak tar) yomyom arnpak abery do nak
antagap agit.

15 Yesu Kristo yokwi pakpak amin timit do
miktimon pigit. Gen unun bamisi amin kisi da
nandanek nandar gadat tagi ani. Nak naga yokwi
pakpak dakon mibiltok amin egipgum.

16 Mibili yary do anek nak do bupmi nandagit.
Minat aminyo nagon yo agit unun kanek yansi
nandani: Yesu Kristo da yokwi pakpak amin do
nandarn yawok yominek but tobil ani do bikbik
madepsi yomisak. Yan nandanek nandar gadar
iminek egip egip teban abidoni, mibili yay do
yokwi pakpak dakon mibiltok amin nak do bupmi
nandagit.

17 Pinkop unun Kila Amin Madep toktok teban
egisak. Unun aripmi dima kimori, ae amin da
aripmi dima kokogi. Unun kalongin Pinkop, do
dagok dagogi mini man madepni gat ae tilim gul-
gwani gat tay ayar kikdisak. Unun asi.

Timoti, gak anpak yokwi pabin yop do pi tebaisi
abi

1:12: Ya9.15; 1Ko 15.9-10; Gal 1.15-16  1:13:Ya8.3;9.1-5 1:15:
Lk 19.10




1 Timoti 1:18 \ 1 Timoti 2:4

18 Timoti, monjino, gak do kombi gen yawit,
nak ungun do nandayek gak da yo abi unun do
gayikdisat. Kombi gen unun da gak anpteban
arakwan anpak yokwi pabir yop do emat abi.

19 Emat unudon Yesu nandar gadan imin
kimagek butgokon da yokwi tagiyo dakon kokwin
tagisi anek egipbi. Amin diwari yokwi amar yar
nandan mani yankwok aba Pinkop da papkilek
asak do dima nandan. Do nandar gadatni tap
wakga da yar) tipmon tidanek tuwil kwar).

20Imenius gat Aleksanda gat da yar) abal nak da
Sunduk da kisiron yopgum. Unun nandak nandak
kilegi timigek bunon Pinkop do gen yokwi dima
yonjil do anek ungun agim.

2

Pinkop da amin morap kisi panpulugosak do bisit
lyinen

1Yo madepsi abi do nandisat unjun yar: gak da
minat amin morap yoyinbi bisit mibili mibili anek
Pinkop ya yar iyinjek amin morap kisi panpulugosak
do bisit iyini.

2Kili amin madep gat ae kila amin morap diwari
kisi panpulugosak do bisit ani. Yan anek kagdo
tayangok egek butnin yawori tanakwa Pinkop
dakon galaktok morap yolek telagisi egipner).

3 Bisit yan anern karn unun tagisi. Pinkop Yok-
wikon Bay Timit Timit Aminin unun da yar aner
do tagisi nandisak.

4Upun amin morap kisi yokwikon bar) timikban
gen bami nandaba pisoni do nandisak.

1:20: 1Ko 5.5; 2Ti 4.14-15



1 Timoti 2:5 vi 1 Timoti 2:12

> Nin nandamar, Pinkop kaloni dagin egisak, ae
Pinkop ae miyat aminyo dakon binap amin kaloni
dagin egisak, ujun amin Yesu Kristo.

6 Kristo mirat amin morap yumar nok do egip
egipni parekgit. Yar aypakwan Pinkop da bisap
yipguronsi minat amin morap yokwikon barj timit
do si nandisak yansi noligit.

7Pinkop da nak iyi dakon geni yar) tenjterjok aber
do yabekbi pi namgut. Top dima yosot, bamisi
yosot. Amin Nwaknwari Kabikon ki) yoyindet abo
Kristo nandar gadar iminek gen bami nandani do
anek pi uyun namgut.

8 Nak wili kokupmi kokupmi ekwar) unun telagi
kisitni panenagek bisit ani do nandisat. Butjap ae
gen emari mini egek bisit ani do nandisat.

Pi tagisi da minat dakon tilimni asak

9 Ae gen kinda unun yar: Minat imal pak do karp,
giptimni tagi witjini ugun da aripmon gin pani,
wili da pindak galaktok ani yanon da imal yumar
nogi wukwi bary dima pani. Busur dangwani dima
pantilim ani, ae gol kindirinyo bar giptimji dima
pantilim ani.

10 Pigkop yolek gawak imisat yar yor minat pi
tagisi mibili mibili ani. Unun da tilimni bamisi
asak.

11 Minat iyi do nandaba pinakwa gen dima yanek
tayangok egek Pinkop dakon gen timit do pi ani.

12 Nak minat yopbo wili dakon mibiltok amin
egek Pinkop dakon gen do yoyindet ani do dimasi
nandisat. Mirak gin yopmanek egipni.

2:6: Ro 3.29-30; Gal 1.4 2:7: Ya 9.15; Gal 2.7-8; 2Ti 1.11 2:9:
1Pi 3.3-5 2:10: 1Ti5.10 2:12: 1Ko 14.34



1 Timoti 2:13 vii 1 Timoti 3:4

13 Nido, Pinkop Adam nar mibiltok wasanek
bunon Ip wasagit.

14 Ae Adam top gen do dima nandarn gadagit.
Minat da top gen nandar gadanek yokwi agit.

15 Mani minat ujun monji tagi payalani. Yar anek
nandarn gadat anek amin do but dasi galak tay
yominek ae telagi egek anpak tagisi anek egipni.
Unun anpak morap yipmar deri mini ani kapy,
Pinkop da yokwikon bar) timitdisak.

3

Panmuwukbi dakon kila amin anpak tagisi ban ani

1 Gen on bamisi: amin kinda panmuwukbi dakon
kila amin kinda egipdosi nandisak kar, unun pi
tagisi kinda nar abidok do nandisak.

2Kila amin unyun anpak kilegisi gin anjakwan amin
da gulusuyni kinda dima koni, ae minat kaloyi
dakon eni egipjak, ae 1yi dakon kila tagisi asak,
ae nandar kokwin tagisi anek anpak tagisi bangin
asak, ae amin yutnikon kwa kilani tagi asak, ae
yoyindet agakni unjun tagisi.

3 Unun pakbi teban nanek but upbal dima asak,
ae emat pidokyo dima asak, yawori egisak, ae gen
emat dima asak, ae moner timit do tek kindap
dima asak.

4 Ungun iyi dakon gwakni kila tagisi arakwan
monji gwayoni da gawat gawaron da geni tagisi
guramikgar.

2:13: WW 2.7,21-22; 1Ko 11.8-9  2:14: 2Ko 11.3;Gal3.1-6  3:1:
Ya 20.28 3:2: Tit 1.6-9



1 Timoti 3:5 viii 1 Timoti 3:12

> Amin kinda iyi dakon gwakni kila tagi dima
asak kary, Pigkop dakon panymuwukbi kabi dakon
kila aripmi dima asak.

6 Amin kinda Yesukon kaluk sanbesak unun da
kila amin pi dima asak. Unun iyi do nak amin
madep kinda yar nandaypek kwen wigik aban
Pinkop da Sunduk gen pikon yipgut, yan gin gen
pikon di yipban.

7 Amin unun panmuwukbikon dima sanbewit amin
da kanba amin tagisi asak urjuden da kila amin man
tagi abidosak. Kanba yokwi asak kar, man yokwi
panek Sunduk da paron yokwaldisak.

Panmuwukbi dakon pi amin anpak tagisi ban yolek
ani

8 Payymuwukbi dakon pi amin urjunyo kisi amin da
kagba amin tagisi asak, ae gen bami gin yosok, ae
pakbi teban nanek but upbal dima asak, ae amin
dakon yo morapni timit do but kindap dima pasak.

9 Unun butnogwan yo mini yar) nandarnek nan-
day gadat amar) dakon gen bami morap Pinkop da
noligit unun tebaisi timikdak.

10 Mibiltok pini do pagkilik pindatni. Pindakba
pi tagi ani kar), yopba panymuwukbi dakon pi amin
tagi egipni.

11 Minatniyo kisi amin da kanba minat tagisi asak,
ae amin do yanba yokwi tok dima asak. Unun iyi
dakon kila tagisi anek yo morap asak unun kilegisi
gin asak.

12 Panmuwukbi dakon pi amin unun minat kalon;i
dakon eni egipjak, ae iyi dakon gwakni kila tagisi
asak.

3:7: 2Ko 8.21 3:11: Tit 2.3



1 Timoti 3:13 ix 1 Timoti 4:1

13 Pi amin unun pi tagisi asak ungun amin
diwari da nandaba wukwan imdar), ae Yesu Kristo
nandar gaday imgwit ugun do pasoli mini yay
tenterok akdan.

Pinkop da gen bami nomansi noligit

14 Nak tepmisi abin) dandak do nandisat, mani
papiakon gen on ji do mandaker kay tagisi yay
nandisat.

15 Tepmi dima apber kar, ji gen on kagyek Pigkop
dakon amin kabi nin aypak niar bar anek egipner
unun nandani. Pinkop dakon amin kabi nin Pinkop
egip egipmi tor) dakon pangmuwukbi kabini ekwa-
mar. Paymuwukbi unjun gen bami jonikban tebai
tosak dakon gwak teban egisak.

16 Nin pakyapsi nandamar), nandar) gadatnin
dakon mibili ujun yo madepsi kinda. Urnun kalip
pasili tagit mani Pinkop da anoman agit. Gen bami
noligit unun yan: Unun amin giptimsi paban amin
da kawit, ae Telagi Wup da unun amin kilegisi
yar noligit, ae anelo da kawit, ae amin da miktimi
miktimi ki) geni yar tentenok awit, ae miktim
amin da nandar gadar imgwit, ae urjun Pigkop da
abidan) Kwen Kokup awigigit.

4

Top gen da minat amin dakon nandak nandakni
panupbal akdisak
1 Telagi Wup da yapgsi yosok, bisap kinda don
apdisak, unyun bisapmon amin diwari nandar ga-
datni witdal kikday, nido ujun wup yokwi amin

3:16: Mk 16.19; Jn 1.14; Kol 1.23



1 Timoti 4:2 X 1 Timoti 4:8

pankewalgan unjun dakon geni guramitdar, ae kor
dakon geni yoldar.

2Jamba but amin da top gen bar minat aminyo
yoyindetdar). Ugun amin aypak yokwi anek mayagi
dimasi nandar.

3 Upun amin da minat aminyo mirat eyo dima
ani, ae jap diwari dima noni do gen teban yopmar
yomdar). Mani Pinkop nandar) gaday iminek geni
bami nandar amin da unun jap morap timigek ya
yay) iyinek tagi noni do wasagit.

4 Yo morap Pinkop da wasagit unun tagisi gin,
do Pinkop do ya yary iyinek timitner) kary), pindatno
yokwi dima ani.

5Pinkop dakon gen gat ae bisitnin gat da unjun jap
morap pantelak asak.

Timoti unun Kristo dakon oman amin tagisi
egipjak

6 Gak gen on Yesu yolyol amin notgoni do yobi
kan, gak Yesu Kristo dakon oman amin tagisi
egipdisal. Ae gen bami nandar gadamar ae nan-
dak nandak tagisi timigek yolgamar unun da gak
tapmim madepsi gamdisak.

7 Mani babik dakon morap gen Pinkopmon da
dima noman tawit, do unjun gat ae gen morap amin
daisalyon uyun gat manjiyobi. Ayek Pinkop dakon
anpak tagisi yolek egip do tagap tok madepsi abi.

8 Giptim antagap ak amarn unun da panpulugok
madep dima asak, mani wupnin aptagap amari
ungun da pappulugok madepsi kinda asak,
nido abisok ekwamar ae don egip egip teban
abidokdamar) unun kisi do panpulugok akdisak.

4:3: WW 9.3; Ro 14.6; 1Ko 10.30-31 4:7:1Ti14



1 Timoti 4:9 Xi 1 Timoti4:16

9 Gen unun bamisi amin kisi da nandarnek nan-
day gadat tagi ani.

10Nin pi madepsi amar nido Pinkop egip egipmi
ton) da nin panpulugokdisak yar nandar teban
tanek jomjom anek ekwamar. Pinkop unun amin
kisi yokwikon timit timit amini, ae nandar) gadar
imar amin unun baysi timitdisak.

11 Gak gen on minat aminyo yoyir) degek gu-
ramitni dosi yoyiki.

12Yum pindagaki amin da gak monji bilagi yan
gandanek dima nandaba pinban gamni. Arnpak
tagisi anaki nandarn gadat amin da anpakgo bar
pindagek yarn gin ani. Gen tagisi bary yoki, ae
kilegisi egipbi, ae amin do but dasi galak tay yobi,
ae nandar gadat bamisi abi, ae Pinkop da dabilon
gwaljigi minisi egipbi.

13 Egi wigi si apber bisapmon gak pi madepsi
anek Pigkop gen minat aminyo morapmi muwut-
nikon manjin yobi, ae mibili yay) teytenar yobi, ae
Pinkop dakon aypak do yoyin dekgi.

14 Panmuwukbi dakon kila amin da kisitni kwen-
gokon witjinakwa amin kinda da gak do kombi
gen yagit bisapmon Telagi Wup da but galak do
tapmim gamgut unun yipbi dima yawotjak.

15 Bisapmi bisapmi pi morapgo do kila tagisi abi.
Pi madepsi anaki mirat amin morap da pi agakgo
si madep tosok yar koni.

16 Gaga dakon anpak ae yoyinydet agakgo do kila
tagisi abi. Si teban tayek sigin abi kary), Pinkop da
gaga gat ae gengo nandar amin gat kisi yokwikon
bar timitdisak.

4:10: 1Ti2.3-4  4:12: Tit2.15 4:14: 2Ti1.6



1 Timoti 5:1 xii 1 Timoti 5:7

Timoti minat aminyo naga dakon yawi diwat
yapysi pindatjak

1 Gak amin pelay gen tebai dima yoyiki. Datgo
gen yaworikon da yoyir panmilip asal, yay gin gen
yaworikon da yoyin) panmilip abi. Ae gaga dakon
padik padikgo do anpak niar asal, monji bulagi do
yar gin abi.

2 Ae mengo do appak niay an yomisal, mirat
pelay do yar gin abi. Ae samingonido anpak yokwi
dima ar yomisal, minatjok bulagi do yar) gin anpak
yokwi dima anyobi.

Namin da sakwabat kilani asak?

3 Sakwabat morap panpulugokni minisi ekwar
unun bay paypulugoni.

4 Mani sakwabat ungun monjini di tory bo ae
uwani di tox kay), panpuluganbi Pinkop da dabilon
anpak madepsi kinda unjun nanday pisoni. Urnun
meni kilani tagisi anek mer datyo da kalip pi
madep awit unjun dakon gomani tagi sopni. Pinkop
da aypak urjuden do tagisi nandisak.

> Minat kinda sakwabat egek panpulugokni
minisi egisak kan, unun minat Pinkop nandar
gadar imin kimagek Pinkop da yo tagisi an imjak
do nandanek jomjom asak. Anek gildari ae kalbi
Pinkop da anpulugosak do bisit asak.

6 Mani sakwabat kinda unun giptim dakon
galaktok yoldak kay, minat ugjun amin kimakbi
yombem.

7 Do minat unun yoyinbi anpak tagisi bangin
arnakwa amin da yanba yokwi tok dima anyomni.



1 Timoti 5:8 xiii 1 Timoti 5:14

8 Amin kinda iyi dakon yawi diwatni dima
panpulugosak kary, unun amin tagi dima. Mani
amin kinda iyi dakon gwakni kisi kilani tagi dima
asak kay, unun amin nandar) gadatni kili yipmarn)
dekgit, do amin yokwisi. Pingkop dima nanday
imar amin yapmarjek urjun wagil yokwisi.

9 Sakwabat dakon man silipmon, minat oden
dakon man baygin mandaki: Minat bilak 60 yap-
marydak, ae eni kaloyi dakon mirnatni egipgut unun
dakon man barggin mandaki.

10 Ae pi tagisi mibili mibili agit dakon man bini
tar yomar unjun dakon man barngin mandaki. Nak
pi tagisi oden do yosot: Gwakni kila tagisi agit,
ae amin kokup nywaknwarikon da apba kilani ayek
panpulugagit, ae panmuwukbi dakon kandap pakbi
bay sugagit, ae jigikon ekwar amin parpulugagit,
ae pi tagisi diwari agit. Gak minat uuden dakon
man barngin mandaki.

11 Mani minatjok sakwabat dakon man dima
mandaki. Nido giptimni dakon galaktok yolek
burikon da minat eyo kaluk aeni ak do nandar
bisapmon Kristo manji imar).

12 Agjek yar teban tok awit ujun yapmangar, do
gulusuyni tary) yomisak.

13 Ae unun gin dima, kuraktok anpak timigek yut
diwarikon agi agi an). Ae kuraktok anpak gin dima,
amin diwari da yo ar ujun dakon geni nandak do
galagi nandarn. Anek gen morapmi dima yogogi
yo1).

14Do minatjok sakwabat egipni unjun amin panek
monji panalanek yutni kila ani do nandisat. Yar

5:13: 2Tes 3.11 5:14: 1Ko 7.9



1 Timoti 5:15 Xiv 1 Timoti 5:20

ani kan, uwal da anpakni tagisi unun kanek gen
yokwi aripmi dima yar) imni.

15 Disi nandar), minatjok sakwabat diwari kosit
kilegi kili yipmar) dekgwit da Sunduk yolgan.

16 Kristo nandar gadar) imisak minat kinda da
yutgwan minat diwari sakwabat ekwar kar), minat
unun da iyi kilani asak. Yar) anakwan panmuwukbi
minat aminyo diwari da kilani ak do jigi dima pani,
ae sakwabat morap pappulugokni minisi ekwar)
unun bay) kilani tagi ani.

Kila amin pi tagi an unun kilani tagisi ani
17 7i kila amin pi tagisi ai amin man madep
yominek tagisi yumary noni. Mibiltoksi yomni
amin unun: Pinkop gen yar) tenterok ar amin gat,
ae Pinkop gen yoyindet ar) amin.
18Yansi ani, nido Pinkop gen papia da yar) yosok.
“Ji bulmakau wit gip golek do bamar misinikgar
bisapmon jap noni do gen kagani dima
sopni.”
Ae kinda yar) yosok:
“Pi amin yumar) nogini aripmi tagi timitjak.”
19 Amin kinda da kila amin kinda do suy kinda ak
yay yosak kar, geni do mirak dima yopbi. Mani
bamori bo kapbi da gen unuden yanba kar), geni
tagi nandaki.
20 Ae kila amin kinda yokwi asak kar), pangmuwukbi
morap da dabilon agmilip abi, aynaki diwari pasol
pasol timitni.

Timoti iyi dakon anpak kan kimotjak

5:18: GT 25.4; Mt 10.10; 1IKo9.9  5:19: 2Ko13.1 = 5:20: Ep 5.11



1 Timoti 5:21 XV 1 Timoti 6:2

21 Pinkop ae Yesu Kristo ae Pinkop dakon agelo
kabi da dabilon noman yarsi gayisat, gen morap
on gayisat unun yol kimagek pi abi. Agpek amin
kisikon anpak tilak kalonikon da pi abi.

22 Pinkop dakon pi asak do gak amin kinda da
kwenon kisitgo tepmisi wutjik do dima nandaki.
Amin diwari dakon yokwi da gagon di teganbam.
Gak gaga do kila tagisi anek Pinkop da dabilon
gwaljigi minisi egipbi.

23 Gak pakbisigin dima noki. Butgo anpulugosak
ae sot unun toktogi noman tar gamisak uun mu-
dosak do wain disok kisi noki.

24 Amin diwari dakon yokwini ujun nomansi
tor). Ae amin da nandar, Pinkop da unun amin gen
pikon yopmanek kobogi yokwi yomdisak. Mani
amin diwari yokwini pasili tor), ae don noman
tokdan.

25 Unuder gin, amin diwari anpakni tagisi noman
gin tor). Mani, amin diwari anpakni tagisi unun
noman dima tor), unjun don noman tokdar.

6

Oman monyji anpak tagisi bangin ani

1 Yesu yolyol amin morap amin diwari dakon
oman amini ekwar, madepni man madep
yominek pinbini egipni. Yar aba amin da Pinkop
dakon man ae panpmuwukbi nin dakon nandary
gadat do yanba yokwi tok dima ani.

2 Ae oman amin kinda dakon madepni unun
nandar gadat amin kinda kar, oman amin unun

6:1: Ep 6.5 6:2: PIm 16



1 Timoti 6:3 Xvi 1 Timoti 6:6

“notno gin do geni tagi abiy yipben” yar) di nanda-
ban. Dima, unun yaysi nandisak, “Amin urjun Yesu
yolyol amin kinda, do pini ay) iminek but dasi galak
tay ibeny” yar nandisak. Arjakwan nandak nandak
unuden da antagap aban pi tagisi akdisak.

Monen dakon galagi unun yokwi dakon mibili

Gak bisapmi bisapmi minat aminyo anpak kilegi
bay ani do yoyin dekgi, anek anpak gayigim unun
ani dosi yoyiki.

3 Amin Taginin Yesu Kristo dakon gen da Pinkop
dakon anpak do niyin) dekdak. Amin kinda
gen uyun yipmarnek minat aminyo gen nwaknwari
Yesu dakon geni kilegi yombem kinda nar dima
yoyindetjak kar,

4yan nandaner), ujun amin kwen wigik asak, ae
nandak nandakni minisi. Ugun gen emat anek gen
dakon mibili do notni pabin yop do pi asak. Yary
anek yo yarn panalon asak: tagisi ekwarn amin do
nandaba yokwi tok, ae emat, ae yanba yokwi tok,
ae amin diwari do but giman nandanek nandaba
yokwi tok.

> Ae bisapmi bisapmi gen emat anekwar). Amin
anpak unuden an uyun nandak nandakni wagilsi
upbal tawit, ae gen bamisok kinda dima nanday).
Unun Pinkop dakon aypak do yo morap timit timit
kosit kinda yan nandar.

6 Mani, amin kinda Pigkop yolek yo kabini do
nandaban aripmi tar) namary yar nandisak kar,
unun amin yo bamisi timikdak.

6:3: Gal 1.6-9 6:5: 2Ti 3.8; 4.4; Tit 1.14 6:6: Pil1 4.11-12; 1Ti
4.8;Ibr 13.5



1 Timoti 6:7 xXvii 1 Timoti 6:12

7Nin nandamari), mer da panalafban miktimon
altagimarny bisapmon yo kinda dima abidayek
apgumai). Ae miktim yipmar) detner bisapmon yo
di dima timigek kikdamazj.

8 Yando, jap imalyonin di tar) nimni kay, “unjun
aripninon” yar yoner).

9 Mani, moner) morapmi timit do nandar amin,
kilap da paron yokwalgarn da arip, pankewal da
altay) yominek timitdisak. Unun nandarn kokwini
tagi dima amin da but sulugik morapmi anek unun
da obisi panintok akdisak. Yar anek wagilsi tasik
tan) mudokdarn.

10 Moner do galagi nandak nandak unun yokwi
morap dakon mibili. Amin diwari moner) do galak
tawit, ugun da ilikban nandar gadatni yipmar
dekgwit anek jigi morapmi panek bupmisi nandar.

Gak tebaisi kinek egip egip teban abidoki

11 Mani, gak Pinkop dakon amin egisal, do anpak
yokwi urjuden morap yopmar) degek pasal kiki. Pi
tebai anek yo oden bar timikgi: anpak kilegi, ae
Pinkop dakon amnpak, ae nandar gadat, ae amin
do but dasi galak tay yomyom arnpak, ae tebaisi
agek jigi imet imet aypak, ae amin do yo yawori ay
yomyom arnpak.

12 Kristo nandar) gadar imisak amin urjun napbi
gwapbokon kisak. Do gak napbi gwapbo tagisi
unudon tebaisi kinek egip egip teban abidoki. Tebai
agek nandar gadatgo amin morapmi da dabilon
yan tentenagil bisapmon, Pinkop da egip egip
abidoki do kili yay gamgut.

6:7:Jop1.21  6:10: Ep5.5 6:11: 2Ti2.22  6:12: 1K09.25-26;
2Ti4.7



1 Timoti 6:13 Xviii 1 Timoti 6:18

13 Pinkop yo morap kisi do egip egip yomisak
unun da dabilon, ae Yesu Kristo Pontias Pailat
da inamon tebaisi agek gen bami yagit unun da
dabilon nak tebaisi yar gayisat,

14 gak gen abidagil unun guramik kimagek amin
da yanba yokwi tok ar) gamni da aripmon yo kinda
dima abi. Tebaisi guramik kimagaki wigi Amin
Taginin Yesu Kristo da noman altosak bisapmon
wugisak.

15 Ugun Pinkop da bisap yipgut unudon al-
tokdisak. Pinkop unun ankisiny kimotneysi. Ungun
kalon) dagin yo morap kila asak. Unun kila amin
madep morap dakon Kila Amin Madepni, ae amin
tagi morap dakon Amin Tagini.

16 Ungun kalor dagin dima kimokdok, unun
tenteni madepmon egisak, ae nin unun da kap-
matjok aripmi dima kikigi. Amin kinda da dima
kagit, ae kinda da dima kokogi. Man madepni ae
tapmim madepni unun bisap dagok dagogi mini
tan imdisak teban. Unun asi.

Yoni morapmi amin Pinkop nandan gadarn iminek
minat aminyo diwari panpulugoni
17 Yoni morapmi amin on miktimon ekwar
yoyipbi iyi dakon man dima pawigini. Ae yo
morapni tepmi bisal kigi do nandan gadat dima
ani. Unun Pinkop dosi nandar gadarn imni. Ungun
Pinkop da nin da kisik kisik anery do yo tagisi
morapmi nimisak.
18 Yoyinbi anpak tagisi morapmi anek yo do
wadak wadak arn amin do yo morapmi yomni.

6:13: Jn 18.36-37 6:15: PA17.14 6:17: Lk 12.20-21

Yonin bami unun amin do yo tagisi ar) yomyom
anpak unun yar nandani.

19 Yay ani kap, iyi don panpulugoni dakon yoni
morapmi panmuwutdar), ae unun yoni morapmi
tebai tokdar). Anek egip egip bamisi abidokdar.

Timoti pini do kila tagisi asak

20 Timoti, Pingkop da pi unun gamgut unun kila
tagisi an kimokgi. Gen mibili mibili Pinkop dakon
galaktok dima yolyoli yory amin, unun amin gat
dima egipbi. Ae amin nandak nandaknin tor yay
nandarnek Pinkop dakon gen bami afjupbal anjek gen
yor amin, urjun da dubagikon egipbi.

21 Amin diwari unuden nandak nandak yolek
nandar gadatni kili yipmar) dekgwit.

P%I]kop dakon nandar yawot jikon tosak do bisit
asat.

6:19: Mt 6.20 6:21: 1Ti 1.6; 2Ti 2.18

